ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ


«___»   «__________________»  2011 թվականի   N      - Ա


Հիմք ընդունելով Հայաստանի Հանրապետության Կառավարության 2003 թվականի հունիսի 13-ի թիվ 882-Ն որոշումը` Հայաստանի Հանրապետության Կառավարությունը որոշում է.


1. Թույլատրել Հայաստանի Հանրապետության Կառավարությանն առընթեր  պետական գույքի կառավարման վարչությանը Հայաստանի Հանրապետության աշխատանքի և սոցիալական հարցերի նախարարության ենթակայության «Աշխատանքի և սոցիալական հետազոտությունների ազգային ինստիտուտ» ՊՈԱԿ-ին ամրացված և պետական սեփականություն հանդիսացող «ԳԱԶ-3110» մակնիշի (թողարկման տարեթիվը` 1999 թվական, նույնականացման համարը` XTH311000X028Y479, շարժիչի համարը` 3266209, հենասարքի համարը` 869947, թափքի համարը` 0284479, պետ. համարանիշը՝ 614 LL 11, ձեռք բերման տարեթիվը՝ 1999 թվական) տրանսպորտային միջոցն (այսուհետ` գույք) օտարել դասական աճուրդով:


2. Սահմանել`


1) գույքի` Հայաստանի Հանրապետության Կառավարության 1998 թվականի մարտի 27-ի N 209 որոշմամբ սահմանված կարգով հաստատված` պետական գույքի հաշվեկշռային և շուկայական մեթոդով 2011 թվականի մարտի 24-ի դրությամբ գնահատված արժեքը՝ 744,0 հազ. դրամ,


2) աճուրդով օտարման ենթակա գույքի մեկնարկային գինը` 558,0 հազ. դրամ:


3. Հայաստանի Հանրապետության Կառավարությանն առընթեր  պետական գույքի կառավարման վարչության պետին`

     
1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության օրենսդրությամբ սահմանված կարգով.

   2) աճուրդի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին. 


3) աճուրդի հաղթողի կողմից  (այսուհետ` գնորդ)  առաջարկված գինը, ինչպես նաև գույքի արժեքի որոշման համար նախատեսված 18000 դրամ գումարի (ներառյալ ավելացված արժեքի հարկը վճարելուց հետո գնորդի հետ մեկամսյա ժամկետում կնքել օտարման պայմանագիր, դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման հետ կապված Հայաստանի Հանրապետության օրենքով սահմանված վճարներն ու տուրքերը:


4. Սահմանել, որ առաջին աճուրդի ժամանակ չվաճառված գույքի վաճառքի նպատակով կազմակերպվում են աճուրդներ, ընդ որում, յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվում է վերջին աճուրդի մեկնարկային գնի 20 տոկոսի չափով:


5. Վճարումները կատարել Հայաստանի Հանրապետության օրենսդրությամբ սահմանված կարգով, Հայաստանի Հանրապետության պետական արժույթով` գույքի վաճառքի գինն ուղղելով  «Պետական սեփականություն համարվող հիմնական միջոցների (ֆոնդերի) օտարումից մուտքեր» գանձապետական հաշվին:

ՏԵՂԵԿԱՆՔ – ՀԻՄՆԱՎՈՐՈՒՄ

«ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


«Պետական գույքն օտարելու մասին» Հայաստանի Հանրապետության Կառավարության որոշման նախագծի  անհրաժեշտությունը պայմանավորված է այն հանգամանքով, որ խնդրո առարկա գույքը ներկայումս գտնվում է տեխնիկապես անմխիթար վիճակում, ունի 100 % մաշվածություն և դրանք շահագործելու համար պահանջվում են զգալի միջոցներ, ուստի նպատակահարմար է դրանք օտարել:


Համաձայն ՀՀ ֆինանսների և էկոնոմիկայի նախարարի և ՀՀ ԿԱ պետական գույքի կառավարման վարչության պետի 2004 թվականի հունվարի 16-ի «Օտարման որոշման վերաբերյալ եզրակացություն տալու սկզբունքները սահմանելու մասին»              N 007-Ն համատեղ հրամանի` պետական կառավարչական հիմնարկներին ամրացված հիմնական միջոցների (բացառությամբ անշարժ գույքի) օտարման որոշման նախագծի վերաբերյալ եզրակացությունների տրամադրման հիմքում դրված են հետևյալ սկզբունքները.


- գույքի օտարումը չի խաթարում հիմնարկի բնականոն գործունեությանը,


- օտարվող գույքը ունի 70 %-ից ավելի մաշվածք,

  
- ուղղակի եղանակով գույքը ներկայացվում է օտարման` առնվազն մեկ անգամ դասական աճուրդի եղանակով կամ մրցույթով վաճառքի ներկայացնելուց հետո:


Սույն որոշման նախագծով օտարման ներկայացվող գույքի օտարումը չի խաթարում հիմնարկի բնականոն գործունեությանը, օտարվող գույքն ունի 100 % մաշվածք և օտարման է ներկայացվում դասական աճուրդով վաճառքի եղանակով:


Նախագիծը մշակվել է հետևյալ իրավական ակտերի հիման վրա`

1. «Պետական կառավարչական հիմնարկների մասին» ՀՀ օրենք.

2. ՀՀ Կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարմն կարգը հաստատելու և ՀՀ Կառավարության 1994 թվականի փետրվարի 25-ի              N 29 որոշումն ուժը կորցրած ճանաչելու մասին» N 882-Ն որոշում.

3. ՀՀ ֆինանսների և էկոնոմիկայի նախարարի և ՀՀ ԿԱ պետական գույքի կառավարման վարչության պետի 2004 թվականի հունվարի 16-ի «Օտարման որոշման վերաբերյալ եզրակացություն տալու սկզբունքները սահմանելու մասին» N 007-Ն համատեղ հրաման:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ «ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԵՏԱԶՈՏՈՒԹՅՈՒՆՆԵՐԻ ԱԶԳԱՅԻՆ ԻՆՍՏԻՏՈՒՏ» ՊՈԱԿ-Ի ՀԱՇՎԵԿՇՌՈՒՄ ԳՏՆՎՈՂ ԳԱԶ -3110 ՏՐԱՆՍՊՈՐՏԱՅԻՆ ՄԻՋՈՑԻ ՕՏԱՐՄԱՆ ՄԱՍԻՆ


Տրանսպորտային միջոցը ներկայացվում է օտարման առաջին անգամ:


Տրանսպորտային միջոցն ունի 70 % և ավելին մաշվածություն և օտարումը չի խաթարում նախարարության բնականոն գործունեությանը:


Առաջարկվում է տրանսպորտային միջոցն օտարել դասական աճուրդով` մեկնարկային գինը սահմանելով գնահատված արժեքը 75%-ի չափով:


ԳԱԶ-3110 մակնիշ (614 LL 11) ձեռք բերման տարեթիվը 1999 թվական, գնահատված արժեքը` 744.0 հազ.դրամ, մեկնարկային գինը` 558.0 հազ.դրամ:

ՏԵՂԵԿԱՆՔ

«Պետական գույքն օտարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացման կամ նվազեցման մասին

«Պետական գույքն օտարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսային մասում փոփոխություններ տեղի չեն ունենա, իսկ բյուջեի եկամտային մասը կավելանա գույքի վաճառքից ստացված գումարի չափով:

ՏԵՂԵԿԱՆՔ

«Պետական գույքն օտարելու մասին» Հայաստանի Հանրապետության Կառավարության որոշման նախագծի ընդունման կապակցությամբ այլ  իրավական ակտերում փոփոխություններ կամ լրացումներ կատարելու անհրաժեշտության բացակայության վերաբերյալ

«Պետական գույքն օտարելու մասին» Հայաստանի Հանրապետության Կառավարության որոշման նախագծի ընդունման կապակցությամբ այլ  իրավական ակտերում փոփոխություններ կամ լրացումներ կատարելու անհրաժեշտություն չկա:


ԱՄՓՈՓԱԹԵՐԹ

«ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ ֆինանսների նախարարություն

26.05.2011թ. N ԱԳԳ/ԱԽ/4470-11 գրություն
	Առաջարկվում է`

1. նախագծի 2-րդ կետի 1-ին ենթակետում նշված գույքի գնահատված արժեքի ամսաթիվը համապատասխանեցնել Նախագծին կից ներկայացված հիմնական միջոցների գնահատման թիվ 01 ակտում նշված գնահատման անցկացման ամսաթվին:

2. նախագծի 5-րդ կետում «Հայաստանի Հանրապետության պետական բյուջե» բառերը փոխարինել ««Պետական սեփականություն համարվող հիմնական միջոցների (ֆոնդերի) օտարումից մուտքեր» գանձապետական հաշվին» բառերով:
	Ընդունվել է:

Ընդունվել է:


	Նախագծի 2-րդ կետի 1-ին ենթակետը վերախմբագրվել է:

Նախագծի 5-րդ կետը վերախմբագրվել է:

	2.
	ՀՀ ԿԱ պետական գույքի կառավարման վարչություն

26.05.2011թ. N ԱԳԳ/ԱԽ/4473-11 գրություն
	Առաջարկվում է`

1. նախագծի 2-րդ կետի 1-ին ենթակետում «2008 թվականի փետրվարի 15-ի» բառերը փոխարինել «2011 թվականի մարտի 24-ի» բառերով: 

-նախագծի 3-րդ կետի 3-րդ ենթակետում «գինը» բառից հետո լրացնել «ինչպես նաև գույքի արժեքի որոշման համար նախատեսված 18000 դրամ գումարի (ներառյալ ավելացված արժեքի հարկը)՝» բառերը:
	Ընդունվել է:

Ընդունվել է:


	Նախագծի 2-րդ կետի 1-ին ենթակետը վերախմբագրվել է::

Նախագծի 3-րդ կետի 3-րդ ենթակետը վերախմբագրվել է:     

	3.
	ՀՀ արդարադատության նախարարություն

07.06.2011թ. N ԱԳԳ/ԱԽ/5324-11 գրություն
	Որոշման նախագծում անհրաժեշտ է ճիշտ նշել իրավական ակտի բնույթը, մասնավորապես` «Ն» տառը փոխարինել «Ա» տառով` նկատի ունենալով «Իրավական ակտերի մասին» ՀՀ օրենքի 2-րդ հոդվածի 3-րդ, 4-րդ և 5-րդ մասերի պահանջները, համաձայն որոնց իրավական ակտը համարվում է նորմատիվ, եթե պարունակում է թեկուզ մեկ իրավական նորմ: Իրավական նորմն օրենքով սահմանված դեպքերում և օրենքով սահմանված կարգով ընդունած վարքագծի ընդհանուր կանոն է, որը, որպես կանոն, պարտադիր է անորոշ թվով անձանց համար, մինչդեռ անհատական ակտը չի պարունակում իրավական նորմ և սահմանում է վարքագծի կանոններ միայն դրանում անհատապես նշված ֆիզիկական կամ իրավաբանական անձանց կամ պետական կամ տեղական ինքնակառավարման մարմինների կամ պետական կամ համայնքային հիմնարկների համար: 

 Քանի որ նախագիծը նորմ չի պարունակում և   

 նախատեսում է կոնկրետ գույքի օտարում, գտնում  

 ենք, որ այն ունի անհատական բնույթ:
	Ընդունվել է:

